
http://www.ngkerk.org.za/noordkaap/nuus.asp
In hierdie uitgawe...

A. Noord-Kaapland: geboue kompleks (1) – Eerste dinge eerste. Lees verder
B. Jagpakkette Ghaapse Geloofsgemeenskap (Ned. Geref. Kerk Lime Acres). Lees verder
C. Die Pinksterreeks 2010 is gefinaliseer - meer as 'n week vroeër as beplan!. Lees verder
D. diePlan – ’n bekendstelling. Lees verder
E. Pastorale beradingskursus rondom Eetversteurings: Saterdag 1 Mei - Potchefstroom. Lees verder
F. Pastorale beradingskursus rondom Stres en Uitbranding: Saterdag 8 Mei - Potchefstroom. Lees verder
G. Pastorale beradingskursus rondom die tema van Grense (Deel II): Saterdag 5 Junie – Potchefstroom. Lees verder
A. NOORD-KAAPLAND: GEBOUE KOMPLEKS (1) – Eerste dinge eerste
[image: image2.bmp]Die sinode van 2008 het die volgende besluite oor die hospitaal oornaghuis en ’n buro vir gemeente ondersteuning geneem:

Die sinodale kommissie vir bedieningsondersteuning kry opdrag om ondersoek te doen na ’n meer geskikte gebou en omgewing (as die huidige sinodale kantoor) om die buro vir gemeente ondersteuning te vestig.

Die sinode besluit dat

1.
daar voortgegaan word met die lewer van huisvesting aan families en pasiënte uit die platteland.

2.
die hospitaal-oornaghuis, in oorleg met ’n bourekenaarsfirma behoorlik herstel en restoureer word.

3.
die toerusting in die hospitaal-oornaghuis waar nodig vervang word.

4.
die hospitaal-oornaghuis vir ’n paar maande gesluit word sodat dit opgradeer kan word.

5.
die hospitaal-oornaghuisfonds met R1,000,000-00 uit sinodale fondse aangevul word.

Nadat al die sinodegangers huiswaarts gekeer het, is onmiddellik aan die werk gespring. Gou is agtergekom dat dit makliker is om besluite te neem as om dit uit te voer.

Covey sê “eerste dinge eerste...” en daarom was die eerste stap om seker te maak of al die “papierwerk” in plek is, of die eiendomme van die Ned. Geref. Kerk in Noord-Kaapland aan alle wetlike vereistes voldoen en of die eiendomme gesoneer is waarvoor hulle gebruik word.

Tot ’n skok word ontdek...

Al vier eiendomme is nie gesoneer waarvoor hulle gebruik word nie. Dus kan daar nie ’n gastehuis by Kestell Kinderhuis bedryf word nie. Die kantore by Kestell Kinderhuis kan ook nie aan buite-instansies verhuur word nie.

Dan praat ons nie eens van die implikasies van die wet op nasionale erfenishulpbronne (no.25 van 1999) wat bepaal dat daar nie aan geboue ouer as 60 jaar sonder toestemming verbou en gebreek mag word nie.

Die eerste gevolg was dat die verhuring van kantore by Kestell Kinderhuis onmiddellik opgeskort is en dat die gastehuis na net vyf kamers afgeskaal is sodat daar aan die gastehuisbeleid van die stad voldoen kon word.

Professionele mense is onmiddellik aangestel om die soneringsprobleme reg te stel. Dit blyk ’n lank en moeisame proses te wees.

Vir artikel en meer foto’s klik op (1) Noord-Kaapland: geboue kompleks – Eerste dinge eerste
Lees volgende week verder... “Rome is nie in een dag gebou nie”

Terug na inhoud



B. JAGPAKKETTE GHAAPSE GELOOFSGEMEENSKAP (NED. GEREF. KERK LIME ACRES)

The Ghaapse Geloofsgemeenskap has the following two hunting packages for the 2010 hunting season. Hunting packages are fixed packages. Game will be allocated to the highest tender price. Please note that there is a reserve price and applications for less than the reserve price will not be accepted. All applications must be in writing (Hunting Package NG Kerk Lime Acres P.O. Box 116 Lime Acres 8410) or e-mail addressed to ngla@telkomsa.net The closing date for tenders is 30 April 2010. 

Package 1
Reserve Price
Tender Fee

Blue Wildebeest
X1
Impala x 2
R 2500 - 00
R50-00

Package 2
Reserve Price
Tender Fee

Blue Wildebeest
X1
Impala x 2
R 2500 - 00
R50-00

Normal Wildlife club rules will apply as well as the rules set out in the game packages. Please note that a R50-00 tender fee will apply to all tenders.
Tender forms and rules for hunting packages are available. Contact:
Ds. JG van Tonder
Tel: 0533850034
Sel: 0824148944

Me J du Preez
Tel: 0533850517
Fax: 0866347879

Email
ngla@telkomsa.net
Address
PO Box 116 Lime Acres 8410
Terug na inhoud



C. DIE PINKSTERREEKS 2010 IS GEFINALISEER - MEER AS 'N WEEK VROEËR AS BEPLAN!

Die Pinksterreeks 2010 is gefinaliseer - meer as ’n week vroeër as beplan!

Soos julle weet, is die tema: Stap met Jesus oor Grense.

Vir elke tema is daar ’n PowerPoint en Word lêer geskep. Die agtergronde werk met dieselfde tema: jelliemensies (jellybabies) wat elke keer volgens die teksonderwerp herrangskik is om daarby aan te pas.

Inleiding - Stap met Jesus oor grense


Die grootste verskil wat die evangelie maak, lê nie in wat IN mense gebeur nie, maar wat TUSSEN mense gebeur. Verhoudings tussen mense is die plek waar ware gemeenskap gebeur. Om grense oor te steek: kultureel, eties, generasies, etnies, sosiaal, ekonomies, gender en noem maar self verder op, was en sal altyd die lewensbloed van die geloof in Christus bly.

Ons wil jou dus uitdaag om ’n reis dié Pinksterweek met jou gemeente te onderneem. Ons noem die reis: Stap met Jesus oor grense.

Vir 10 dae (of hoe lank jy ook al Pinkster gaan hou), gaan julle fokus op twee goed:

1. die wyse waarop Jesus en sy kerk in die Evangelies en Handelinge grense oorgesteek het, en 

2. die mense wat die Here elke dag oor julle pad stuur, waarin ons self die grense sal ontdek waaroor die Here ons wil neem.
1. Kapernaum - Jesus steek grense in sy bediening oor


Markus 1:21-28; 40-45; 2:1-12; 23-27; 3:1-6; 31-35 (familie); 7:1-13; 14-23

Die evangelie lok altyd weerstand sowel as verwondering uit. Dit is egter opvallend dat die kerkmense van Jesus se tyd teen Hom in opstand kom. Hierdie weerstand teen die evangelie lê dus ook binne-in ons. Wanneer ons sien hoe Jesus grense oorsteek na mense wat in ons eie oë dit dalk nie werd is nie, groei die weerstand ook in ons. Ook ons eie gebruike en taboes word uitgedaag. Om saam met Jesus grense oor te steek, beteken dat mens bereid moet wees om verras te word met hoe Hy grense oorsteek, en wie Hy insluit by sy familie. Jesus daag ons opvattings oor wie behoort, oor wie rein is, oor hoe genesing werk, oor watter gebruik werklik heilig is, en watter nie, voortdurend uit.

2. Dekapolis - Jesus bepaal wie binne en wie buite is


Markus 5:1-20 (Matt 8:28-34; Luk 8:26-39); 7:31-37 (Matt 15:29-31)

Dit is goed om onsself daaraan te herinner dat ons ook buitestaanders was. Die “oorkant” waarheen Jesus hier vaar, is dieselfde “oorkant” waarheen Jesus later sy apostels stuur. Wanneer Jesus aan die oorkant aankom, woon ons voorouers in die noorde van Europa, of in die Ooste, op duisende plekke versprei. Hierdie duisende plekke is almal oorkant-plekke. Wanneer ons vandag, in navolging van Jesus grense oorsteek, doen ons dit nie maar uit ordentlikheid nie. Ons doen dit uit diepe dankbaarheid dat ons wat eenmaal nie deel was van die volk van God  nie iewers langs die pad ingesluit is. Die uitdaging is of ons Jesus se inklusiewe karakter self baie goed verstaan, en of ons geestelik daardeur gevorm is. Maak ons ’n gewoonte van insluiting? Soos Jesus?

3. Nasaret - Jesus word verwerp in sy tuisdorp
Markus 6:1-6 (Matt 13:53-58; 9:35; Luk 4:16-30)

In mens se plek van oorsprong word jy dikwels nooit die geleentheid gegee om meer te word as die situasie waarin jy gebore is nie. Mense onthou jou as “ou Koos en Koekie” se dogter. Dalk is jy aan die verkeerde kant van die spoor gebore, of het jy moeilike grootwordjare gehad. Dit bly dan in mense, wat jou as kind geken het, se gedagtes die permanente raamwerk waarin jy gesien en jou lewe beoordeel word. Dink ook aan mense wat misstappe in hul lewens begaan het. Dalk was jy in die tronk, of moes jy mediese behandeling ondergaan vir ‘n siektetoestand waarteen die samelewing vooroordele herberg. Mense kan hierdie vooroordele self internaliseer, wat dan beteken dat jy jouself as besmet begin verstaan, iemand wat nie bo die grense van jou verlede kan uitstyg nie. Jesus deurbreek hierdie grens. Hy eien nie sy oorsprongsgeskiedenis as ‘n beperking toe nie. Wanneer die ongeloof uiteindelik in Jerusalem volskaalse verwerping word, word dit juis die manier waarop daar versoening vir ons sonde, en uitkoms vir ons skande en beskaming bewerk word.

4. Siro-Fenicië - ‘n Hondjie eet krummels van die tafel
Markus 7:24-30 (Matt 15:21-28)

Kerk-analis Herb Miller stel ’n belangrike vraag: “Wil jy graag hê dat die gemeente nog teen 2025 moet bestaan - bruis met lewe?” As ons antwoord ja is, dan stel hy voor dat ons oop moet wees vir die nuwe en die anderse. Nie net vir nuwe en anderse MANIERE van doen nie, maar ook vir nuwe en anderse MENSE! En nie net oop nie, maar gefokus daarop, intensioneel, doelgerig. Let op hoe die ras en godsdienstige verskille tussen Jesus en die heidense vrou onveranderd bly. Wat verander, is dat die moedige omgee van die vrou vir haar dogter deur God raakgesien word en vir Hom aanvaarbaar is, al is sy ‘n heiden, al is sy ’n vrou wat alleen met ‘n man praat wat sosiaal onaanvaarbaar was, en daarby nog terugpraat as Hy aanvanklik nie wil doen wat sy vra nie. Jesus wys vir ons daarmee hoe om oop te wees vir nuwe moontlikhede en vir mense wat anders is. Selfs die hondjies is immers welkom in die koninkryk van God!

5. Samaria - Die vrou by die put drink lewende water
Johannes 4:1-42

Baie mense werk nog steeds met ‘n baie rigiede idee van hoe mans is en hoe vroue is. Mans is sterk en vroue sensitief. Dié eienskappe is baie meer menslike eienskappe as wat dit net vroulike of net manlike eienskappe is. En selfs as 'n mens meer na die sterk kant of meer na die sensitiewe kant oorhel, mag dit nooit die basis wees om te diskrimineer teen iemand nie. Soos Jesus hier die grens oorsteek na 'n vrou, met haar sterk en sensitiewe kante, en deur haar die grens kan oorsteek na 'n dorpie wat ook uit mense wat sterk en sensitiewe kante het – so moet ons dit ook doen. Wat baie help om hierdie grens oor te steek, is om te besef dat mans en vroue in die eerste plek mense is en slegs in die tweede plek mans en vroue. En om verder in ag te neem, dat beide geslagte ‘n sterk en sensitiewe kant kan vertoon... omdat hulle mense is.

6. Jerusalem - Reg geskied aan die Griekse weduwees
Handelinge 6:10-7

Handelinge 6 is die afsluiting van die eerste fase van die uitbreiding van die evangelie na Pinkster, wat in 6:8 nou 'n volgende grens, dié na Samaria en Afrika, gaan oorsteek. Dit is dus baie insiggewend dat dié verhaal juis hier vertel word. Dit is amper asof Lukas wil sê, mense, julle kan nie evangelie oor die volgende grens neem, as julle nie bereid is om die grens binne julle eie geledere eers oor te steek nie, dié grens tussen die Hebreeussprekendes en die Griekssprekendes, meer spesifiek rondom die versorging van die weduwees. Dit plaas ons voor die vraag: Het dit nie tyd geword dat ons met meer moeite die grense onderling na mekaar oorsteek nie? En ons hoor hier dat om dit te kan doen, sal ons moet leer hoe om brugbouers te word.

7. Ethiopië - Lig breek deur vir 'n minister van finansies
Handelinge 8:26-40

Etnisiteit was eintlik 'n grens wat Filippus maklik oorgesteek het.  As ons egter na ons samelewing kyk, is dit steeds ’n grens wat baie mense onder ons moeilik oorsteek. Ons sukkel steeds met kleur in Suidelike Afrika. Nie dat ons nie weet dat die eenheid wat God bring rondom die evangelie, soos die verhaal van die Etiopiër ons weereens herinner, die grense van etnisiteit moet oorsteek nie, sodat kleur, sosiale status, en kultuur nie in ons pad staan om ‘n ware reënboog gemeenskap as beeld van God te vorm nie. Want, ons almal is die beeld van God, en elkeen van ons het ‘n bydrae om te lewer. As een van ons ons afskei, en nie wil saamstaan om God te verteenwoordig op hierdie aarde nie, dan skend ons die beeld van God.

8. Seserea - Die Gees val op Kornelius die Italiaanse kaptein
Handelinge 10:1-48

Hoe wonderlik dat ons hier leer dat God nie partydig is nie. God tref nie onderskeid nie. Die mens se uiterlike voorkoms of uiterlike sosiale of godsdienstige verbintenis speel nie vir God ’n rol nie, want God meet nie volgens menslike standaarde nie. God is Iemand wat veel meer geïnteresseerd is in mense se houding teenoor Hom. God verwag van die mens eerbiedige respek vir Hom en gehoorsaamheid aan sy wil. Daarom geniet Kornelius God se guns en seën. En dit is wat ‘n mens sien in die lewe van Kornelius, die kaptein in die Italiaanse regiment, wat só gelewe het en daarom God se guns en seën geniet het. Om die waarheid te sê, God het hemel en aarde beweeg om aan hierdie eerbiedige man sy genade in Jesus te gee met die uitstorting van die Heilige Gees.

9. Filippi - Eerste Europese gemeente gestig met Lidia, 'n slavin en 'n tronkbewaarder
Handelinge 16:11-40

Die hele Europese kerkgeskiedenis begin met 'n eenvoudige verhaal van 'n vrou, nogal ryk ook, wat langs 'n rivier in Jesus begin glo. Ironies dat 'n Masedoniese man Paulus in 'n droom hierheen lok, en dat die eerste bekeerling ’n vrou is! Wys jou net hoe die evangelie nie langs die normale sosiale konvensies loop nie. Dit is interessant hoe God ongewone mense gebruik in die verspreiding van die evangelie na nuwe gebiede. In Afrika was dit 'n Ethiopiese ontmande. In Europa was dit 'n Grieks-Joodse vrou. Dit is asof God sulke mense kies om van die begin af te wys dat HÝ agter die diversiteit in mense staan en verandering bring van die periferie af om só 'n sterk eenheid tussen diverse mense te smee.

10. Atene - In publieke gesprek oor geloof
Handelinge 17:16-34

In die Westerse kultuur word daar ’n sterk onderskeid gemaak tussen ons publieke lewe, en ons private lewe. Daar word dan gesê dat godsdiens te doen het met ons private lewe, maar dat die openbare lewe vry gehou moet word van godsdienstige oortuigings. Godsdiens het nie ’n plek in die markplein, in die opvoedkundige kurrikulum, of in die politieke lewe nie. Vir die Bybel is godsdiens egter ’n publieke saak, en het geloof alles te doen met die markplein, of – in hierdie geval – met die sentrum van geleerdheid, die Areopagus. Paulus deins nie daarvoor terug om sy geloof in die publiek te verantwoord nie. Gemeentes en gelowiges moet op kreatiewe maniere daarna soek om ons geloof publiek uit te leef. In hierdie gedeelte doen Paulus dit deur ‘n uitnodigende publiek verantwoording van sy geloof te doen. Let op hoe respekvol hy dit doen, sonder om ander se oortuigings af te kraak, of as foutief of tweederangs te etiketteer. Baie moderne Christene het ‘n les om by Paulus te leer.

(Chris van Wyk: Seisoen van luister taakspan)
Terug na inhoud



D. diePLAN – ’N BEKENDSTELLING

Ensie Enslin skryf:

Ek is ’n voltydse sendeling. My roeping is om die kerk van ons Here Jesus Christus te dien met alles wat God tot my beskikking geplaas het: 17 jaar se ondervinding in gemeentelike bediening, asook 8½ jaar se ervaring as sendeling. Verder is ek mede-direkteur, fasiliteerder en aanbieder van werkswinkels van diePlan waar ons vas glo dat die kerk God se Plan is om die wêreld met die Blye Boodskap van verlossing in Jesus Christus alleen, te bereik.

Ons werk (multi-denominasioneel) tans in Suid-Afrika, Afrika, Europa & Indië. Kerke is welkom om op ons webblad (www.dieplan.org) te gaan inloer en ons te kontak (ensie@dieplan.org; 079- 522 9680).
Ons het verskeie produkte waarmee ons die kerke kan dien (soos die werkswinkel, ’n Bybelstudieboek, gebedsjoernaal, ensovoorts). Verder het ek nou, na meer as twintig jaar se Evangelisasie toerustingskursusse met behulp van kleure, op verskeie versoeke uiteindelik ’n toerustings-handboek beskikbaar. Dit sluit ’n CD met alle PowerPoint opleidingsmateriaal in. Ek kry baie uitnodigings na verskeie Afrika-lande, maar het nie die fondse om die kerke daar te gaan dien en toerus nie. Daarom dat ek vrymoedigheid neem om hierdie skrywe aan jou te rig: Ek wil nie “bakhand” staan nie, maar eerder ’n diens lewer deur hierdie boekie aan die kerk beskikbaar te stel en dit terselfdertyd te gebruik om fondse vir die opleiding in Afrika, te genereer. Dit kos R50.00 (CD ingesluit) + posgeld. Die Engelse vertaling sal DV teen die einde van 2010 beskikbaar wees.

(Ensie Enslin – ensie@dieplan.org)
Terug na inhoud



E. PASTORALE BERADINGSKURSUS RONDOM EETVERSTEURINGS: SATERDAG 1 MEI - POTCHEFSTROOM

Die kursus word aangebied deur Prof Wentzel Coetzer. Die kursus berus op die boek Love Hunger, deur Frank Minirth et al., waarin die berdingsmetode uiteengesit word wat gevolg word in die Meier en Minirth klinieke in die VSA. Aspekte wat behandel gaan word, sluit onder andere in anorexia, bulimia en kompulsiewe ooreet. Onverwerkte trauma en emosionele pyn loop in sommige gevalle hand aan hand met eetversteurings. By talle van hierdie persone is daar ’n dam van pyn asook ’n magdom van onderdrukte emosies en behoeftes wat nooit hanteer is nie. Vir die persoon self asook die gesin, impliseer dit dikwels hartseer, spanning en vertroebelde verhoudings. Daar word gevolglik sterk gefokus op die emosionele en geestelike wortels wat dikwels ten grondslag lê van die uiteindelike simptome en ’n aantal praktiese riglyne word dan ook bespreek vir die pastorale begeleiding van sulke persone.

Plek
Kerksaal van die Evangelies-Gereformeerde kerk - Walter Sisulu str 348

(voorheen Kerk str) skuins oorkant Spar in Miederpark

Koste
R170 (sluit in sleutelnotas en verversings)

Tyd
08:00 – 13:00

Navrae en bespreking
0836600409 of 018-2947457(h)

E-pos
wentzelcoetzer@telkomsa.net (huis)

wentzel.coetzer@nwu.ac.za (universiteit)

Handleiding
Opsioneel te koop teen R150 (plus R20 vir posgeld)
Terug na inhoud



F. PASTORALE BERADINGSKURSUS RONDOM STRES EN UITBRANDING: SATERDAG 8 MEI - POTCHEFSTROOM

Die kursus word aangebied deur Prof Wentzel Coetzer en die klem is veral op ‘n pastorale benadering tot stres en uitbranding. Die kursus is gebaseer op die boek How to beat burnout, deur die Christen psigiater Frank Minirth et al. Aspekte waaraan aandag gegee sal word, is onder andere die volgende:

· Waarskuwingstekens

· Uitbranding en bitterheid

· Die werkolis en sy werkplek

· Uitgebrand vir God

· Jesus se begeleiding van twaalf moeë mans

· Die fisiese herstelproses

· Die emosionele herstelproses

· Die geestelike herstelproses

Plek
Kerksaal van die Evangelies-Gereformeerde kerk - Walter Sisulu str 348

(voorheen Kerk str) skuins oorkant Spar in Miederpark

Koste
R170 (sluit in sleutelnotas en verversings)

Tyd
08:00 – 13:00

Navrae en bespreking
0836600409 of 018-2947457(h)

E-pos
wentzelcoetzer@telkomsa.net (huis)

wentzel.coetzer@nwu.ac.za (universiteit)

Handleiding
Opsioneel te koop teen R150 (plus R20 vir posgeld)

Terug na inhoud



G. PASTORALE BERADINGSKURSUS RONDOM DIE TEMA VAN GRENSE (DEEL II): SATERDAG 5 JUNIE - POTCHEFSTROOM

Die kursus word aangebied deur Prof Wentzel Coetzer van die Noordwes-Universiteit. Die inhoud van hierdie kursus is gebaseer op die boek, Boundaries, deur Henry Cloud en John Townsend. Die eerste deel van hierdie kursus is reeds gedurende 2009 aangebied en hierdie is dan die tweede deel. Die kursus is gefokus op die vraag na waar om die streep te trek in interpersoonlike verhoudinge. Vir talle persone is dit as gevolg van emosionele verwonding asook ander faktore uit die verlede, bykans onmoontlik om grense te handhaaf – dit lei uiteraard steeds weer tot meer en meer pyn en frustrasies in verhoudings.

Aspekte waarop gefokus sal word, sluit onder andere die volgende in:

· Grense en jou huweliksmaat
· Grense en jou kinders
· Grense en jou werk
· Grense en jouself
· Grense en God

· Weerstand teen grense







· Vordering betreffende die daarstelling van grense

Die kursus word gerig enersyds op persone met 'n belangstelling in berading (leraars, maatskaplike werkers, jeugwerkers, beraders, ens), en andersyds ook op diegene wat moontlik self antwoorde soek betreffende sekere van die aspekte wat in die kursus hanteer word.

Plek
Kerksaal van die Evangelies-Gereformeerde kerk - Walter Sisulu str 348

(voorheen Kerk str) skuins oorkant Spar in Miederpark

Koste
R170 (sluit in sleutelnotas en verversings)

Tyd
08:00 – 13:00

Navrae en bespreking
0836600409 of 018-2947457(h)

E-pos
wentzelcoetzer@telkomsa.net (huis)

wentzel.coetzer@nwu.ac.za (universiteit)

Handleiding
Opsioneel te koop teen R150 (plus R20 vir posgeld)

Terug na inhoud



Vriendelike groete

Mossie Mostert

Besoek ons webblad
Staak asb versending van Noord-Kaapland eNuus
/
Teken my asb in op Noord-Kaapland eNuus
Sinode in Noord-Kaapland
(
Posbus 1430

Kimberley

8300

(
Villiersstraat 15

Kimberley

8300

(
+27 (053) 832 9581/2

(
+27 (053) 832-8212

noordkaapsinode@xsinet.co.za
Jaargang 2, Uitgawe 12, 8 April 2010








Noord-Kaapland eNuus





Saam luister ons na die Woord van die Here en loop só saam op die pad dat ons ons roeping ontdek en mekaar moed en hoop gee om dit uit te leef





NED GEREF KERK in Noord-Kaapland





Die Here is my Herder

